Formular për SYLLABUS të Lëndës 
	Të dhëna bazike të lëndës

	Njësia akademike: 
	Fakulteti Filozofik, Departamenti i Sociologjisë

	Titulli i lëndës:
	Struktura dhe ndryshimet sociale

	Niveli:
	Bachelor

	Statusi lëndës:
	Obligative

	Viti i studimeve:
	I

	Numri i orëve në javë:
	2+2

	Vlera në kredi – ECTS:
	6

	Koha / lokacioni:
	Sipas orarit të Departamentit

	Mësimëdhënësi i lëndës:
	Prof. Asst. Dr. Gëzim Selaci

	Detajet kontaktuese: 
	gezim.selaci@uni-pr.edu

	

	Përshkrimi i lëndës
	Kjo lëndë ofron njohuri themelore të marrëdhënieve sistematike mes formave të institucionalizuara të sjelljes në shoqëri dhe elementeve të ndryshme që e përbëjnë strukturën e shoqërisë, siç janë institucioni i ekonomisë, i familjes, i politikës, etj. Duke këqyr në aspektet relativisht statike të shoqërisë, lënda shqyrton problemin teorik të vazhdimësisë shoqërore, në njërën anë, ndërsa duke e kundruar strukturën shoqërore si një sistem, lënda, gjithashtu, shqyrton përhapjen e ndryshimeve në njërin element të strukturës edhe tek elementet e tjera, në anën tjetër. Kështu, lënda shqyrton dinamikat e ndryshimeve shoqërore nga këndvështrimi historik dhe teorik: si ndodhin ato ndryshime, cilët janë faktorët e ndryshimeve, dhe në cilat drejtime ndodhin ndryshimet; por edhe çfarë mbetet e pandryshuar, pra çfarë është e vazhdueshme, në strukturën e shoqërisë. Duke qenë se ofrohet në semestrin e parë të studimeve themelore në sociologji, kjo lëndë bazohet kryesisht në teoritë e zhvilluara në kuadër të sociologjisë klasike në analizën e strukturës dhe ndryshimeve shoqërore, duke vlerësuar meritat dhe kufizimet e tyre, por eksplorohen edhe kontributet teorike të sociologjisë bashkëkohore në temat relevante.


	Qëllimet e lëndës:
	Lënda ka për qëllim

· t’i familjarizojë studentët me pikëpamjet dhe teoritë e strukturës shoqërore, elementet e strukturës, pabarazitë shoqërore, shtresëzimin shoqëror, si dhe ndryshimet shoqërore dhe faktorët e ndryshimit, 

· të zhvillojë të menduarit sociologjik të studentëve mbi shoqërinë: çfarë e mundëson shoqërinë, përfaqjet dhe burimet e pabarazive në shoqëri, si dhe mbi ndryshimet strukturore të shoqërive bashkëkohore, në nivel global dhe lokal, 

· t’ua mundësojë studentëve të lexojnë në tërësi dhe ngadalë një libër hyrës monumental të sociologjisë.



	Rezultatet e pritura të nxënies:
	Pas përfundimit të lëndës, studentët do të 
· kuptojnë idetë dhe konceptet kyç të sociologjisë për strukturën, zhvillimet dhe ndryshimet e shoqërive bashkëkohore; 
· njohin proceset e formimit të grupeve shqërore dhe funksionimin e tyre në shoqëri,

· zhvillojnë njohuritë mbi pabarazitë shoqërore, format e dominimit dhe strukturën hierarkike të shoqërive bashkëkohore,

· vlerësojnë mundësitë teorike dhe praktike për mobilitet social,
· njohin forcat përmes të cilave riprodhohet struktura shoqërore,
· kenë lexuar në tërësi dhe me kujdes librin e Peter Bergerit, Invitation to sociology.


	

	Kontributi nё ngarkesёn e studentit ( gjё qё duhet tё korrespondoj me rezultatet e tё nxёnit tё studentit)

	Aktiviteti 
	Orë 
	 Ditë/javë  
	Gjithsej

	Ligjërata
	2
	15
	30

	Ushtrime teorike/laboratorike
	2
	15
	30

	Punë praktike
	
	
	

	Kontaktet me mësimdhënësin/konsultimet
	
	
	1

	Ushtrime  në teren
	
	
	

	Kollokfiume,seminare
	
	
	10

	Detyra të  shtëpisë
	
	
	

	Koha e studimit vetanak të studentit (në bibliotekë ose në shtëpi)
	3
	15
	45

	Përgaditja përfundimtare për provim
	
	
	6

	Koha e kaluar në vlerësim (teste,kuiz,provim final)
	
	
	1

	Projektet,prezentimet ,etj

 
	
	
	2

	Totali 


	8.33
	15
	125

	

	Metodologjia e mësimëdhënies:  
	Lënda përbëhet nga dy pjesë: ligjërata dhe seminari/ushtrimet. 

Në orë të ligjëratës, mësimdhënësi ligjëron në temën përkatëse të javës duke angazhuar edhe studentët në diskutim. Do të përdoren edhe lajme e raportime nga shtypi dhe televizionet e vendit dhe të jashtme për të diskutuar çështje relevante dhe analizuar diskurset që kanë të bëjnë me temat përkatëse. Në javët e para do të shfaqen fragmente të shkurtëra nga filma dokumentarë relevantë si hyrje në temat e kursit dhe problematikat që do të diskutohen më pas.

Studentët këshillohen të marrin shënime të shkurtëra në klasë, sidomos për temat në të cilat mungon literatura në gjuhën shqipe. Prej studentëve pritet të lexojnë materialet e detyrueshme të javës. Mësimdhënësi do të diskutojë me studentët çështjet e problematikat që kanë hasur gjatë leximeve të detyrueshme të javës. 

Në orë të ushtrimeve, studentët do të kryejnë aktivitete dhe detyra që do të stimulojnë leximin dhe kuptimin e leximeve. 


	Metodat e vlerësimit:
	Njëqind pikë maksimale studenti ka mundësi t’i akumulojë nga pjesët përbërëse të kursit: 

Vijueshmëria dhe angazhimi në klasë, 10 pikë

Do të evidentojmë vijueshmërinë e studentëve në orë dhe do të përcjellim angazhimin e secilit student në klasë me komente, diskutime, pyetje e prezantime. 

Kollokvium, 30 pikë

Nga mesi i semestrit mbahet një test në temat e diskutuara deri atëherë. 

Detyrë, 30 pike 
Analizë reflektuese  e një teksti nga syllabusi (500 fjalë). Detyra të dërgohet në google classroom.
Provimi përfundimtar, 30 pikë

Provimi përfundimtar do të mbahet në afatin e rregullt të provimeve. Testi përfshin kryesisht pyetje nga tema të shpjeguara në ligjërata, por edhe ndonjë çështje apo problematikë të ngritur gjatë diskutimeve në orët e seminareve. 

Në vlerësimin përfundimtar të studentëve përdoren shkallët vijuese: 

Nota 10

Pika

90-100 p.

Vlerësimi

(shkëlqyeshëm: rezultate të shkëlqyeshme me gabime të papërfillshme)

9

80-89 p.

(shumë mirë: njohje dhe aftësi mbi mesatare, por me disa gabime)

8

70-79 p.

(shumë mirë: rezultate mesatare të kënaqshme)

7

60-69 p.

(mirë: njohuri e mirë, me mangësi)

6

50-59 p.

(mjaftueshëm: njohuri dhe aftësi që plotësojnë kriteret minimale)

5

49 p. e më pak

(pamjaftueshëm: njohuria dhe aftësi të dobëta që nuk arrijnë kriteret minimale)

Vërejtje: Siç po shihet, nota përfundimtare në këtë lëndë nuk varet vetëm nga suksesi në provimin përfundimtar, por nga pikët që akumulohen prej të gjitha komponentëve të kursit siç u shpjegua më lartë. Për notë kaluese duhet akumuluar së paku 50 pikë, andaj nuk ka gjasë teorike të merret notë kaluese edhe nëse në provimin përfundimtar merr pikët maksimale. Prandaj, studentët duhet të angazhohen në çdo komponentë të kursit gjatë gjithë semestrit në mënyrë që të arrijnë nota më të larta.



	Literatura 

	Literatura bazë:  
	Do të lexojmë pjesë të përzgjedhura nga literatura vijuese (udhëzimet për pjesët që do të lexohen, jepen nga profesori në klasë):

Berger, Peter L. (1963) Invitation to Sociology: A Humanist Perspective. London: Penguin Books. (Këtë libër do ta lexojmë në tërësi)
Coser, Lewis dhe Dr. Larry Ridener (2005) Teoritë Sociologjike: nga fillimet deri në ditët tona. Tiranë: Plejad.

Durkheim, Emile (2004) Leksione Sociologjike. Tiranë: Plejad.

Giddens, Anthony (1997) Sociologjia. Tiranë: Çabej. 

Ritzer, George dhe Douglas Goodman (2008) Teoria Sociologjike. Tiranë: UFO Press. 

Thorpe, Christopher, et. al. Libri i Sociologjisë. Tiranë: Aeditions.

Një pjesë nga kjo literaturë dhe të tjera, i gjeni këtu: https://app.box.com/s/tcmw0vxhr9d22085p8dy1qdpbicjfyna 


	Literatura shtesë:  
	Berger, Peter L. and Thomas Luckmann (1966) The Social Construction of Reality: A Treatise in the Sociology of Konwledge. Garden City, N.Y.: Double Day.  

Bottomore, T. B. (1962) Sociology: A Guide to Problems and Literature. London: Routledge.

Dyrkem, Emil (1984) Rregulla të metodës sociologjike. Prishtinë: Rilindja.

Gerth and Mills, eds (1970) From Max Weber: Essays in Sociology. London: Routledge & Kegan Paul LTD.

Goffman, Erving (1959) The Presentation of the Self in Everyday Life.

Gola, Ardian (2019) Ndarja e punës sipas Smithit dhe Durkheimit. Prishtinë: Pema. 

Marks dhe Engels (1980) Vepra të zgjedhura I. Tiranë: 8 Nëntori.

Marksi dhe Engelsi, Ideologjia gjermane. 

Mills, C. Wright (2000) The Sociological imagination. Oxford: Oxford University Press. 

Scott, John (1996) Stratification and Power: Structures of Class, Status and Command. Cambridge: Polity Press. 

Turner, Bryan S. (1999) Classical Sociology. London: Sage.

Weber, Max (2004) Studime sociologjike. Tiranë: Plejad.

Weber, Max (2010) Mbi disa kategori të sociologjisë “kuptimore”. Nocionet sociologjike themelore. Tiranë: Fan Noli.




	Plani i dizejnuar i mësimit:  



	Java
	Ligjërata që do të zhvillohet

	Java e parë:
	Njoftim me lëndën, temat, metodën dhe detyrat


	Java e dytë:
	Hyrje: diskutim, çfarë është shoqëria, si ka ndryshuar ajo 
Nuk ka lexime



	Java e tretë:

	Struktura, institucionet, organizimi dhe ndërveprimi shoqëror

Lexime të detyrueshme:

Berger, Invitation to Sociology. F. 

Thorpe, Libri i Sociologjisë. F. 

Lexime të këshillueshme:

Giddens, Sociologjia. F. 

Bottomore, Sociology. F. 



	Java e katërt:

	Çfarë është perspektiva sociologjike

Lexime të detyrueshme:

Berger, Invitation to Sociology. F.

Lexime të këshillueshme:

Imagjinata sociologjike (Mills)

Mills, The Sociological imagination. F. 

Thorpe, Libri i Sociologjisë. F. 

Pozitivizmi dhe faktet shoqërore (Durkheim)

Dyrkem, Rregulla të metodës sociologjike. F. (Shih një përkthim alternativ në Durkheim, Leksione Sociologjike. F. ) dhe F. 

Sociologjia kuptimore/interpretive dhe tipet ideale (Weber)

Weber, Studime sociologjike. F. (Shih një përkthim alternativ në: Weber, Mbi disa kategori të sociologjisë “kuptimore”. Nocionet sociologjike themelore. F.  )
AKTIVITET në shtëpi. Detyrë: studentët të shënojnë komentet dhe pyetjet e tyre në leximin e detyrueshëm të javës së ardhshme të cilat diskutohen në klasë në javën e ardhshme! 


	Java e pestë:

	Konstruktimi shoqëror i realitetit: njeriu në shoqëri dhe shoqëria në njeriun
Lexime të detyrueshme:

Berger, Invitation to Sociology. F. 
Lexime të këshillueshme:

Berger and Luckmann, The Social Construction of Reality. F. 
AKTIVITET në klasë. Diskutim në klasë bazuar në detyrën e javës paraprake (2 pikë)



	Java e gjashtë:

	Ndryshimi shoqëror

Lexime të detyrueshme:

Giddens, Sociologjia. F. 
Lexime të këshillueshme:

Bottomore, Sociology. F. 

Progresi dhe ndryshimi evolutiv i shoqërisë

Lexime të detyrueshme:

Coser, dhe Ridener, Teoritë Sociologjike. F. 

Lexime të këshillueshme:

Bottomore, Sociology. F. 



	Java e shtatë: 

	Ndikimi i shoqërisë në jetën shoqërore: Dy nivelet e analizës sociologjike: (1) Qasja makrosociolgjike dhe (2) qasja mikrosociologjike

(1) Qasjet makrosociologjike:

Teoritë funksionaliste: 

Auguste Comte: statika dhe dinamika shoqërore. Fazat e progresit të shoqërisë.

Lexime të detyrueshme:

Ritzer, dhe Goodman, Teoria Sociologjike. F. 

Emile Durkheim: kohezioni social përmes solidaritetit mekanik dhe solidaritetit organik. Ndarja e punës në shoqëri

Lexime të detyrueshme:

Ritzer, dhe Goodman, Teoria Sociologjike. Kapitulli...

Durkheim, Leksione sociologjike. F.

Thorpe, Libri i Sociologjisë. F. 

Lexime të këshillueshme:

Gola, Ndarja e punës sipas Smithit dhe Durkheimit. F.



	Java e tetë: 
	Kollokuium (21 nëntor 20223)


	Java e nëntë: 

	Qasjet makrosociologjike (vazhdim):

Teoritë e konfliktit: 

Karl Marx: baza ekonomike dhe superstruktura ideologjike e kulturore. Klasa në shoqërinë e industrializuar. Lufta e klasave dhe revolucioni.

Lexime të detyrueshme:

Giddens, Sociologjia. F. 

Ritzer, dhe Goodman, Teoria Sociologjike. Kapitulli…
Thorpe, Libri i Sociologjisë. F. 

Lexime të këshillueshme:

Marks dhe Engels, Vepra të zgjedhura I. F. 

Marksi dhe Engelsi, Ideologjia gjermane. F.
Erik Olin Wright

Lexime të detyrueshme:

Giddens, Sociologjia. F.



	Java e dhjetë:

	Qasjet makrosociologjike (vazhdim):

Teoritë e konfliktit (vazhdim)

Max Weber: strukturat e klasës, statusit dhe autoritetit

Lexime të detyrueshme:

Giddens, Sociologjia. F. 

Ritzer dhe Goodman, Teoria Sociologjike. Kapitulli…
Thorpe, Libri i Sociologjisë. F. 

Lexime të këshillueshme:

Gerth and Mills, From Max Weber. F.

Coser dhe Ridener, Teoritë Sociologjike. F. 



	Java e njëmbëdhjetë:

	(2) Qasjet mikrosociologjike:
Teoritë e ndërveprimit simbolik: Erving Goffman, dramaturgjia
Lexime të detyrueshme:

Ritzer dhe Goodman, Teoria Sociologjike. F.
Lexime të këshillueshme:

Goffman, The Presentation of the Self in Everyday Life. F. 


	Java e dymbëdhjetë:  

	Shtresëzimi shoqëror dhe sistemet shtresëzuese

Diskutim përmes tragjedisë së Titanikut.

Lexime të detyrueshme:

Giddens, Sociologjia. F. 
Lexime të këshillueshme:
Bottomore, Sociology. F. 

Turner, Classical Sociology. F. 

Scott, Stratification and Power. F. 



	Java e trembëdhjetë:    

	Klasat në shoqëritë e sotme. Ndryshimet bashkëkohore në sistemin klasor dhe vetëdija klasore.

Lexime të detyrueshme:

Giddens, Sociologjia. F.

Coser, Ridener, Teoritë Sociologjike. F. 

AKTIVITET në klasë. Studim i rastit: Përdorni një situatë reale që ilustron dhe përshkruan efektet e pabarazive dhe shtresëzimit në komunitet ose shoqëri. (2 pikë)

Ose

AKTIVITET në klasë: Mësim problemor Si të zgjidhen problemet e pabarazive dhe shtresëzimit shoqëror. Grupet e studentëve të paraqesin idetë, gjetjet dhe zgjidhjet. (2 pikë)



	Java e katërmbëdhjetë:

	Mobiliteti, riprodhimi dhe mbyllja shoqërore

Lexime të detyrueshme:

Giddens, Sociologjia. F. 

Giddens, Sociologjia. F. 

Thorpe, Libri i Sociologjisë. F. 

Afati i fundit për dorëzimin e detyrës!



	Java e pesëmbëdhjetë:   
	Përmbledhje e lëndës dhe diskutime përmbyllëse 




	Politikat akademike dhe rregullat e mirësjelljes:

	Të gjithë studentët, pa përjashtim, duhet të kujdesen që ta marrin një kopje të syllabusit të lëndës dhe të lexojnë me kujdes çdo pjesë të tij e të njoftohen për leximet, detyrat dhe afatet përkatëse. Studentët duhet që për çdo gjë në lidhje me lëndën të informohen nga syllabusi i lëndës dhe drejtpërdrejtë nga profesori dhe asistenti i lëndës. Studentët janë të mirëpritur të konsulltohen me profesorin dhe asistentin në lidhje me kërkesat dhe detyrat e lëndës në terminin e caktuar për konsulltime ose përmes emailit dhe jo përmes mobilit ose medieve sociale.
Studentët duhet të vijojnë me rregull orët e ligjëratave dhe seminareve. Studentët që kanë më shumë se tri mungesa do të humbasin të drejtën për të hyrë në provim. Të gjithë studentët, duhet t’i kryejnë leximet dhe detyrat e tjera të parapara në kuadër të lëndës. Për ndarje të informatave dhe të materialeve për lëndën, asistenti i lëndës do të krijojë një klasë virtuale në Google Classroom ku duhet të regjistrohen të gjithë studentët. 
Studentët duhet t’u përmbahen politikave akademike dhe rregullave të mirësjelljes të Universitetit të Prishtinës. Politikat akademike të Universitetit të Prishtinës prerazi ndalojnë plagjiaturën, mashtrimin, përshkrimin apo bashkëpunimin në provim. Kushdo që zihet duke bërë një nga këto veprime, do të marrë notën 5 në lëndë dhe do të raportohet në komisionin disiplinor të Fakultetit. Rregullat e mirësjelljes, sidomos arritja me kohë në orë të mësimit, shkyçja e celularëve, mosprishja rendit në orë mësimore dhe në veçanti në provime duhet të respektohen rreptësisht. Prishjet e rënda të rendit, sidomos në provim, do të raportohen në Komisionin disiplinor të Fakultetit. 

Sipas Statutit të UP-së, nëse studenti tërhiqet nga provimi, ai/ajo do të vlerësohet me notën 5, ndërsa nëse mungon në provim, do të vlerësohet me “abstenim”. Nëse studenti dështon tre herë në provim, ai/ajo mund të ankohet në Dekanat për të hyrë në provim për të katërtën dhe të fundit herë (në atë vit akademik) para komisionit që formohet për këtë. 

Vlerësimi i studentëve nga ana e mësimdhënësit bëhet sipas kritereve dhe parametrave objektive e neutrale dhe nuk është vendim tekanjoz i tij. Mësimdhënësi do t’i njoftojë studentët për vlerësimin e tyre në vazhdimësi. Nëse keni pyetje apo kërkoni sqarim në lidhje me një notë apo vlerësim që keni marrë në provim, punë seminarike apo detyrë tjetër, së pari duhet të paraqitni një kërkesë tek mësimdhënësi, pastaj do t’ju caktohet një termin për t’u marrë me pyetjen tuaj. Assesi nuk do të diskutohen pyetjet në lidhje me notat dhe vlerësimet për të cilat nuk është caktuar termin.


PAGE  
10

